
Antropologji e së drejtës dhe ligjit

(2018-2019)

Universiteti: Universiteti i Prishtinës
Fakulteti/ Departamenti: Fakulteti Filozofik/Departamenti i etnologjisë dhe antropologjisë kulturore
Lënda mësimore: Etnologji juridike
Niveli i studimeve/Statusi i lëndës: Bachelor/Obligative
Viti i studimeve dhe semestri: Viti II-të, Semestri i III-të
Kodi ose shifra e lëndës:

Vlera në kredite: 5
Koha dhe lokacioni i mbajtjes së ligjëratave: 
Mësimdhënësi i lëndës: Dr. Arsim Canolli, Fakulteti Filozofik, arsim.canolli@uni-pr.edu: Ushtrimet: Yllka Syla
Qëllimet e lëndës: 
Kjo lëndë është e strukturuar si një hyrje në  fushën e antropologjisë së drejtës dhe ligjit (James, 2008). Pjesa e parë e lëndës u ofron studentëve një hyrje krahasimtare mbi studimet antropologjike mbi ligjin që nga Malinowski (1926) deri te Nader (2002) duke i njohur ata me konceptet, argumentet, teoritë, metodat dhe sfidat e studimit antropologjik mbi ligjin dhe të drejtën në përgjithësi. Pjesa e dytë u ofron studentëve një njohje kritike me studimet mbi të drejtën dokesore shqiptare, respektivisht Kanunin, që nga von Hahn (1981) e Durham (1909) deri te Yamamoto (2005) e Bardhoshi (2011, 2016). Studentët do të arrijnë të njihen dhe të reflektojnë edhe me disa nga aspektet kryesore të së drejtës dokesore shqiptare, respektivisht Kanunit. Në përgjithësi, kjo lëndë synon t’i njoftojë studentët me konceptet, argumentet dhe studimet antropologjike mbi të drejtën dhe ligjin. Lënda i orienton studentët që të studiojnë marrëdhëniet e krijuara nga ligjshmëria apo/dhe drejtësia (apo mungesa e tyre) në kontekst të marrëdhënieve të gjera kulturore dhe dinamikës së formave të përvetësimit, refuzimit dhe negocimit të ligjit dhe së drejtës (duke pasur parasysh kryesisht atë kanunore por edhe ligjës aktuale) në jetën e përditshme.
Rezultatet e pritura: 
Pas përfundimit të kësaj lënde studentët do të jenë në gjendje që:
· të identifikojnë koncepte, debate e tema kyçe si e e drejta, ligji, e drejta dokesore, parimet kryesore të së drejtës kanunore, institucionet e së drejtës dokesore, raportet e kulturës së gjerë me të drejtën dokesore, universaliteti i të drejtave të njeriut, pluralizmi legal dhe tradita juridike, ligjet/ligjshmëria dhe ligji dhe morali, etj. 
· të lexojnë vetë literaturë në fushën e antropologjisë së ligjit dhe të reflektojnë në mënyrë kritike mbi temat e ndryshme që i përkasin kësaj fushe
· të reflektojnë në mënyrë kritike mbi studimet albanologjike mbi Kanunin si reprezentim dhe si praktikë dhe mbi studimet bashkëkohore akademike mbi Kanunin në relacion me shtetin, kulturën, tradition, ligjin, etj.  
· të identifikojnë disa temën e esesë dhe të aplikojnë metoda etnografike në shkrimet e tyre antropologjike

Metodologjia e mësimdhënies: 
Këtu përfshihen ligjërata tematike, seminaret, prezantimet e studentëve, debatet,  dhe shfaqja e dy filmave etnografikë përkatës. Lënda do të konsistojë nga ligjërata tematike dhe diskutimet, debatet mes mësimdhënësit dhe studentëve.  Studentët do të kenë mundësi që gjatë ushtrimeve të diskutojnë dhe të prezentojnë idetë e tyre për ese/punime seminarike dhe të marrin komente konstruktive, informata rreth literaturës dhe fenomenit të piketuar. Një ndër kërkesat kryesore të kësaj lëndë është shkrimi i esesë së bazuar në kërkime në literaturë dhe terren. 
Literatura kryesore: 
Etnologjia juridike, apo antropologjia e ligjit,  është fushë mjaft e re në studimet etnologjike shqiptare. Ekziston një literaturë e fragmentuar e studimeve etnografike shqiptare dhe një literaturë folklorike e natyrës mbledhëse që mund të shërbejë për njohje e studime të mëtutjeshme. Së fundi, është botuar një monografi interpetive mbi Kanunin, disa artikuj mbi relacionet e të drejtës dokesore me sistemet tjera legale dhe një studim antropologjik mbi të drejtën pronësore në Has (Shqipëri-Kosovë). Në këtë udhërrëfyes do të gjeni literaturën kyçe për këtë lëndë dhe atë të rekomanduar apo të preferueshme. Literatura është identifikuar sipas ligjëratave tematike të cilat do të mbahen gjatë zhvillimit të lëndës dhe preferohet të lexohet para se studentët të vijnë në ligjëratë në mënyrë që të kenë më shumë pyetje dhe të jenë më të përgatitur për diskutime gjatë orëve seminarike/ushtrimeve. Literatura që rekomandohet ekziston në bibliotekë e fakultetit ndërsa ato që nuk gjenden në bibliotekë të fakultetit studentët mund t’i huazojnë nga Biblioteka Kombëtare e Kosovës apo edhe nga biblioteka tjera. Kjo literaturë do t’i ndihmojë studentit të kuptojnë objektin e studimit dhe mënyrën e studimit të etnologjisë juridike. Po ashtu duke shfrytëzuar literaturën ata do të jenë në gjendje të shkruajnë esetë e tyre në mënyrë sa më të thukët. Lënda nuk përdor skripta/sllajde e kallxor të tillë minimal, pasi që është lëndë që ka literaturë dhe i përket nivelit 6 të studimeve Bashelor. 
Disa këshilla në lexim: 
Studentët duhe të fillojnë sa më herët që munden dhe vazhdojnë me të njëjtin ritëm. Literatura kryesore është bazike por nëse nuk fillohet me kohë ajo mblidhet dhe bëhet e rëndë. Është esenciale që materiali të lexohet për seminar/ushtrime/diskutime pasi që pas secilës ligjëratë do të ketë diskutime. Sa më shumë koncepte, argumente, teori, ide e njohuri të përgjithshme që studenti të dijë para se të vijë në ligjëratë e seminar/ushtrime, aq më shumë studentët do të kenë mundësi të diskutojnë rreth tyre dhe të përfitojnë nga seminari/ushtrimet. Në të kundërtën, nëse nuk dihet sa çka po flitet në klasë, e tëra shndërrohet në zhgënjim edhe për mësimdhënësin edhe për studentin. Gjatë leximit rekomandohet të shënohen terme, koncepte, argumente që nuk kuptohet për të cilat do të gjindet kohë të sillen në diskutim gjatë ushtrimeve. Rekomandohet që studentët të lexojnë sa më gjerë që është e mundur si nga fusha e filozofisë, sociologjisë, historisë e jurisprudencës ashtu edhe nga studimet folkloristike, letrare, etj. 
Aktivitetet edukative: 
Kjo lëndë do t’i ketë nga 2 orë ligjërata në javë dhe nga 2 orë seminare/ushtrime. Ligjëratat do të shtjellojnë temat e gjera dhe të piketuara si esenciale në fushën e etnologjisë juridike ndërsa seminaret do të shtjellojnë aspekte të veçanta, pyetje, debate, etj., dhe shpesh do të ketë edhe prezantim të teksteve ilustrative si film e fotografi.  Ligjëruesi do të ketë mundësi të diskutojë drejtëpërdrejtë me secilin student për të debatuar rreth temës së esesë së studentit apo edhe për të shtjelluar detajisht ndonjë temë të diskutuar në klasë. Studentët duhet t’i ndjekim të gjitha ligjëratat dhe seminaret në mënyrë që të arrijnë të kuptojnë fokusin e lëndës në tërësi. Pjesëmarrja në ligjërata është obligative. 
Plani i detajizuar i mësimit:
	Java e parë


	Hyrje në lëndë
Gjatë orëve të para studentët do të njihen me fokusin e lëndës dhe planprogramin e saj. Ata do të kenë mundësi të reflektojnë nga njohuritë e tyre paraprake mbi metodologjinë dhe qasjet antropologjike ndaj aspekteve juridike të jetës shoqërore. Gjatë këtyre orëve do të qartësohet objekti i studimit të antropologjisë së ligjit (e drejta, ligji, norma, konflikti, barazia, sistemi juridik tradicional, etj) dhe metodologjia (strategjia metodologjike) e studimit (etnografia, vëzhgimet, analiza e teksteve, intervistat, etj).
Studentët po ashtu do të njihen me literaturën kryesore dhe do të kenë mundësi të bëjnë pyetje rreth saj. Do të bëhen me dije dhe diskutohen edhe disa aspekte të përmbajtjes së planprogramit duke u ndaluar në anë akademike dhe administrative të zhvillimi të lëndës.  


	Literatura e domosdoshme
	Udhërrëfyesi i lëndës



	Java e dytë

	E drejta dhe ligji: një hyrje e shkurtër 
(Ligjëratë – 2 orë)
Në këtë ligjëratë do të diskutohet se çka është e drejta dhe ligji sipas përkufizimeve të disa studiuesëve dhe pastaj do të jipet një pasqyrë konceptuale deri në mesjetë: E drejta në Babiloni, E drejta në Greqinë antike, E drejta dhe ligji romak (jus dhe lex), e drejta zakonore gjermane, rregulla e artë (mos u bëj tjerëve atë që nuk dëshiron ta bëjnë ty), Ligjet e Manus, e drejta dokesore shqiptare, etj. Pra, ligjërata do të prezentojë një kronikë historike të jurisprudencës, disiplinës që merret me studimin e ligjit, por gjithnjë duke e parë në fokusin antropologjik. 
(Ushtrime  - 2 orë)
Ushtrimet do të fokusohen në sqarimet më të thella të së drejtës. Si ka lindur e drejta? Çka është e drejta e njeriut? Çka dallon prej ligjit? Çka është e drejta zakonore? Si e studion antropologjia të drejtën? A buron e drejta në religjion?  


	Literatura kyçe
	Donovan, James (2008) Legal Anthropology: an introduction, UK, Altamira Press


	Literatura shtesë
	Alan Barnard (2011) Historia dhe teoria në Antropologji, Prishtinë, IAP, 

Johan Morgan & Peter Just, Antropologjia social-kulturore: një hyrje e shkurtër, Ideart, Tiranë, 2000 [Fq . 9 - 61]

Arsim Canolli, Kultura K, AIKD, Prishtinë, 2009 [Shih kapitullin “Kah antropologjia”]

Tacitus, Germania [http://www.fordham.edu/halsall/source/tacitus1.html  në gj. angleze, ndërsa në gj. gjermane http://www.gottwein.de/Lat/tac/Germ01.php ]

Kodi i visigotëve [në anglisht http://libro.uca.edu/vcode/visigoths.htm ]

Magna Carta [http://www.bl.uk/treasures/magnacarta/index.html] 

“Ligjet e Manus” [Laws of Manu] – [http://www.sacred-texts.com/hin/manu.htm]

Ekzodi dhe Levitiku në Bibël

 [http://albkristian.com/bibla_shqip/] 

Rregulla e artë: “Trajtoje tjetrin ashtu siç dëshiron të trajtojë ai ty”


	Java e tretë

	E drejta natyrore dhe kontrata sociale: pararendësit e antropologjisë së ligjit
(Ligjëratë – 2 orë)
Kjo ligjëratë shtjellon zhvillimin e së drejtës krahas zhvillimit të mendimit filozofik dhe politik në Evropë. Disa nga konceptet bazë  që do të përmenden këtu janë konceptet e mendimit liberal klasik si: Thomas  Hobbes dhe  John Locke. Ligjërata do të skicojë mendimin filozofik proto-antropologjik për të drejtën natyrore dhe kontratën shoqërore, duke synuar që të njoftojë studentët me fillet e studimit të ligjit në raport me spektrin e gjerë politik, social e kulturor. 
(Ushtrime  - 2 orë)
Gjatë ushtrimeve do të diskutohet për leximet e kapitujëve nga  “Leviathan” (Hobbes) dhe “Traktati i Dytë”  (Locke)


	Literatura kyçe
	Thomas Hobbes, Leviatani, IPLS & Dita, Tiranë, 2000 

John Locke, Traktati i dytë për qeverisjen dhe shkrimet tjera, Dita, Tiranë, 2000

David Held, Modelet e demokracisë, Cuneus, 2011 [Posaqërisht kapitulli 3, fq. 71-117] 

Fehmi Agani, Në rrjedha të mendimit sociologjik, Vepra 1, 2002, Dukagjini Pejë, [Shih esenë “Thomas Hobbes-i dhe Leviatani i tij” fq. 123 -140]
Donovan, James (2008) Legal Anthropology: an introduction, UK, Altamira Press


	Java e katërt

	 Fillet e antropologjisë së ligjit: bazat etnografike
(Ligjëratë – 2 orë)
Gjatë kësaj ligjërate do të jipet një pasqyrë e nismës së studimit antropologjik (pra, duke patur për bazë etnografinë në përgjithësi dhe vëzhgimin me pjesëmarrje në veçanti) për veprimin “moral-juridik” e “juridik” të njeriut në shtegun kulturor e shoqëror. Pra, ligjërata do të fokusohet kryesisht mbi perpektivën e studimit të ligjit nga Branislav Malinowski - një prej antropologëve prijatarë në këtë fushë.
(Ushtrime  - 2 orë)
Gjatë ushtrimeve studentët do të debatojnë rreth metodologjisë së antropologjisë legale/etnologjisë juridike të përdorur nga Malinowski dhe do të shqyrtojnë raste nga libri “Krimi dhe doket në shoqërinë e egër”.


	Literatura kyçe
	Malinowski, B. (2013) Krimi dhe doket në shoqërinë e egër, Cuneus, Prishtinë
Donovan, James (2008) Legal Anthropology: an introduction, UK, Altamira Press


	Java  e pestë
	Tradita e antropologjisë së ligjit 1
(Ligjëratë – 2 orë)
Kjo ligjëratë do t’i njoftojë studentët me studimet antropologjike dhe legaliste të Hoebel & Lewellyn-it si dhe traditën e Max Gluckman-it dhe Paul Bohannan-it. Ata po ashtu do të reflektojnë edhe mbi reflektimet e Leopold Pospisil-it. Njëkohësisht, studentët do të njihen me metodologjinë dhe qasjet e antropologjisë legale bashkëkohore. 
(Ushtrime -2 orë)

Gjatë ushtrimeve studentët do të diskutojnë mbi meodat e përdorura nga antropologët e ligjit në kuadër të shqyrtimit të disa pleqnive nga Anton Çetta (të cilat do të distribuohen në klasë). 

  

	Literatura kyçe

	Donovan, James (2008), Legal Anthropology: an introduction, UK, Altamira Press
Llewellyn K. N. & Hoebel, E. A. (1941) The Cheyenne Way, University Oklahoma Press, Norman

Gluckman, M. (1967), Judicial Process among the Barotse, 2nd ed. Manchester: Manchester University Press

Bohannan, P. (1957), Justice and Judgement Among the Tiv, Oxford University Press

Posipisil, L. (1958), Kapauku Papuans and their law, Yale University Press
Anton Çetta, Pleqni dhe tregime etnografike, Prishtinë, Instituti Albanologjik, 1995


	Java e gjashtë
	Tradita e antropologjisë së ligjit 2
(Ligjëratë – 2 orë)
Gjatë kësaj ligjërate do të fokusohemi në studimet e Laura Nader-it dhe Sally Folk-Moore-it dhe teoritë e tyre kryesore mbi të drejtën dhe ligjin. 

(Ushtrime - 2 orë)
Gjatë ushtrimeve studentët do të diskutojnë për “rastet e zgjeruara” të Nader-it. Ata po ashtu do të diskutojnë edhe për studimet antropologjike të ligjit në përgjithësi. 


	Literatura kyçe

	Donovan, James (2008) Legal Anthropology: an introduction, UK, Altamira Press
Nader, L. (1990) Harmony ideology: Justice and Control in a Zapotec Mountain Village, Stanford University Pess, California

Nader, L. (2002) The life of the law: anthropological projects, California, University of California Press 
Falk Moore, S. (1978)  Law As Process: An Anthropological Approach London ; Boston: Routledge & K. Paul, 


	Java e shtatë
	Test me shkrim (90 minuta) - 20% 
Ushtrime –  2 orë

Gjatë ushtrimeve studentët do të kenë mundësi të reflektojnë mbi rezultatet e testit dhe mbi ligjërata deri më tani.


	Java e tetë
	Albanologjia dhe Kanuni 1
 (Ligjëratë – 2 orë)
Kjo ligjëratë do të fokusohet në Kanunin shqiptar, gjegjësisht të drejtën dokesore shqiptare dhe do të shtjellojë kushtet dhe rrethanat historike që ndikuan në krijimin, evoluimin dhe ruajtjen e saj. Fillimisht do të flitet mbi studimet shqiptare apo të njohura si studime albanologjike dhe raportin e tyre me Kanunin dhe me gjithë sjelljen shqiptare karshi ligjit të tyre dokesor por edhe sistemeve tjera ligjore.  
(Ushtrime – 2 orë)

Gjatë ushtrimeve studentët do të debatojnë rreth evoluimit dhe ruajtjes së të drejtës kanunore dhe do të kenë mundësi të lexojnë pjesë të veçanta të Kanunit duke bërë krahasime, analiza dhe argumentime. 


	Literatura kyçe 

	At Shtefën Gjeçovi, Kanuni i Lekë Dukagjinit, 1933 
Durham, E. (2013) Shqipëria e epërme, Tirnaë, IDK

Nopca, F.B. (2013) Fiset e Malësisë Veriore dhe e rejta zakonore e tyre, Tiranë: Eneas

Von Hahn, J. (2007) Studime Shqiptare, Tiranë, Instituti i Dialogut dhe Komunikimit
Eqrem Çabej, Studime gjuhësore V, Prishtinë, 1988, Shih esenë “Zakone dhe doke të shqiptarve”, fq. 192 – 203

Martin Camaj, Foreword to Code of Lekë Dukagjini, [Parathënie për botimin në gjuhën angleze të Kanunit të Lekë Dukagjinit - anglisht nga Leonard Fox, GjonLekaj Publishing, New York., 1989 

Kadri Halimi  Trajtime dhe studime etnologjike. Prishtinë: Instituti Albanologjik i Prishtiës, 2000 [ Eseja: “Kanuni i Lekë Dukagjinit”]

Syrja Popovci, Marrëdhëniet juridike civile në Kanunin e Lekë Dukagjinit, ETMMKK, 1971 [Parathënie]


	Literatura shtesë
	Ismet Elezi, Mendimi juridik shqiptar, Albin, Tiranë, 1999

Ismet Elezi, Kanuni i Labërisë, Toena

Xhemal Meçi, Kanuni i Lekë Dukagjinit: varianti i Mirëditës, Geer Tiranë, 2002

Theodor Ippen, Shqipëria e vjetër, K&B, Tiranë, 2002

	Java e nëntë
	Albanologjia dhe Kanuni 2
(Ligjëratë – 2 orë)

Kjo ligjëratë do të fokusohet në vazhdën e studimeve albanologjike mbi Kanunin duke u fokusuar kryesisht në shkollën italiane dhe atë angleze por edhe në mendimet e kulturalistëve të parë shqiptarë si Fishta, Koliqi, etj. 
(Ushtrime – 2 orë)

Gjatë ushtrimeve studentët do të kenë mundësi të diskutojnë mbi leximet e tyre (Fishta dhe Koliqi) dhe të reflektojnë mbi statusin e këtyre studimeve në kontekstin e tyre kohor e kulturor. 


	Literatura kyçe

	Fishta, Gj. (1933) ‘Parathane’ në At Shtjefën Gjeqovi, Kanuni i Lekë Dukagjinit, 1933

Ernest Koliqi, E drejta e Kanunit shqiptar e e drejta romake [Lekcion i mbajtur pranë Institutit Mbretnuer të Studimeve Romake në romë 27 Marc 1942]  (ese që do të jepet paraprakisht në klasë dhe do të lexohet aty) në Studime dhe tekste juridike nga Zef Valentini, Plejad, Tiranë, 2009 fq. 173 – 2001. 


	Literatura shtesë
	Zef Valentini, Ligji i maleve shqiptare, Plejad, Tiranë, 2007 

Hasluck, M. (1954) The Unwritten Law in Albania, Cambridge, Cambridge University Press, 

Villari, S. (2012) Normat zakonore juridike të Shqipërisë:Kanuni i Lekë Dukagjinit, Ombra GVG, Tiranë
Pal Doçi, Për Kanunin, Geer, 2003

Shaban Sinani, Tradita gojore si etnotekst: studime për etnoflokloristikë krahasimtare, Naimi, Tiranë 2012, [Shih esenë: Ligjërimi ungjillor dhe kodet etnojuridike të shqiptarëve, fq. 39- 76]

Ismet Elezi, Mbi disa tipare të së drejtës zakonore në Konferencë kombëtare e studimeve etnografike, ASHRPSH, Trianë 1978 , fq. 209-214
Genc Ternavci,The Albanian customary law and the canon of Lekë Dukagjini: a clash of synergy with modern law, Bepress, 2008 . [Shih linkun http://works.bepress.com/genc_trnavci/1/ ]
Ernest Koliq, Gjaku, tregim


	Java e dhjetë
	E drejta civile në traditën dokesore shqiptare
(Ligjëratë – 2 orë)
Gjatë kësaj ligjërate studentët do të njihen me të drejtën civile në përgjithësi e posaqërisht me institutet e saj: pronësia dhe kontrata. Ligjërata do të fokusohet mbi të drejtën civile kanunore sidomos në rastin e pronës. 
 (Ushtrime – 2 orë)
Gjatë ushtrimeve studentët do të diskutojnë për hisen e gruas, në kuadër të parimeve kanunore dhe ndyshimeve të tanishme.


	Literatura kyçe
	At Shtjefën Gjeqovi, Kanuni i Lekë Dukagjinit, 1933
Nebi Bardhoshi, Gurtë e kufinit, UET, Tiranë, 2011

Zef Valentini “Studime e tekste juridike” –“ E drejta civile” [fq. 51-80] Plejad, Tiranë, 2009
Canolli, A. (red.) (2017), Kujtesa e Kosovës 1: Hisja e gruas: histori gojore, Biblioteka Kombëtare e Kosovës, Prishtinë



	Literatura shtesë
	Nebi Bardhoshi, “Njeriu i Kanunit” në një shoqëri post-socialiste, Revista POLIS 8, UET, Tiranë, 2009, fq. 114 – 132

Theodor Ippen, Shqipëria e vjetër, K&B, Tiranë, 2002

At Zef Pllumi, Rrno vetëm për me tregue, 55, Tiranë, 2007


	Java e njëmbëdhjetë 
	E drejta penale në traditën dokesore shqiptare
(Ligjëratë – 2 orë)
Gjatë kësaj ligjërate do të shtjellohet e drejta penale në të drejtën zakonore shqiptare. Ndëshkimi, vetëgjykimi, vrasa, hakmarrja, gjakmarrja, prerja e mikut, etj. Në këtë kontekst, do të disktutohet edhe për shtetin dhe administrimin e të drejtës penale, Kanunin dhe ndërmjetësimin dhe diskutimin mbi penalizimin.
(Ushtrime – 2 orë)

Gjatë ushtrimeve studentët do të debatojnë rreth fenomenit të kontratës, konfliktit dhe ndëshkimit. Do të trajtohen mënyra të ndryshme të parandalimit dhe zgjidhjes eventuale të konfliktit në kontekst të traditës kanunore


	Literatura kyçe

At Shtjefën Gjeqovi, Kanuni i Lekë Dukagjinit, 1933 [ Libri 4, Libri 8, Libri 9, Libri 10, Libri 12 dhe shembuj në Kanun fq. 113 -125]  

	Literatura shtesë

	Java e dymbëdhjetë
	Struktura shoqërore kanunore: familja, fisi dhe mali (fshati)
(Ligjëratë -2 orë)
Gjatë kësaj ligjërate studentët do të njihet me strukturat kryesore kanunore dhe rolin e tyre në dinamikën e jetës shoqërore kanunore. Do te flitet për familjen, vëllazërit, fiset, bajraqet, malet, etj., por në kontekst të ndryshimit të tyre gjatë tranformimeve tjera shoqërore, politike, ekonomike e kulturore.  
(Ushtrime – 2 orë)

Prezentimi i intervistave të studentëve  


	Literatura kyçe

Backer, B. (2003), Behind Stoned Walls: Changing Household Organization among Albanians of Kosova, Peja: Dukagjini (Edited by Robert Elsie and Antonia Young, with an introduction and photographs by Ann Christine Eek).


	Java e trembëdhjetë
	Prova, pleqnia dhe e drejta e procedurës së gjykimit e pajtimit

(Ligjëratë – 2 orë)
Gjatë kësaj ligjërate do të shtjellohet statusi i pleqnisë në të drejtë dokesore shqiptare. Po ashtu do të shqyrtohen mjetet racionale dhe iracionale të provës në të drejtën dokesore shqiptare. 
(Ushtrime – 2 orë)

Studentët do të njihen me disa aspekte kyçe të së drejtës dokesore shqiptare  siç është pleqnia apo kuvendi i pleqnisë. Si organe të dhënies së drejtësisë këto përfshijnë provën dhe procedurën e gjykimit e pajtimit. Do të ketë diskutime të leximeve specifike.   


	Literatura

Anton Çetta, Disa aspekte të pleqnisë në Studimi etnografik i disa ndryshimeve bashkëkohore në kulturën popullore shqiptare: materiale nga sesioni shkencor i mbajtur në Prishtinë më 8 dhjetor 1989, Redaktuar nga Drita Statovci, Fadil Syla, Ibrahim Rugova, Ukë Xhemaj &Mehmet Halimi, Prishtinë, Instituti Albanologjik i Prishtinës, 1990 [fq. 41-51]

Azem Hajdari, Disa aspekte të provuarit të çështjeve penale nga ana e pleqnarëve dhe pleqënisë dhe roli i këtyre instituteve të së drejtës zaonore në parandalimin dhe luftimin e kriminalitetit në trevën e Gollakut, në Gallapi gjatë rrjedhave të historisë, Prishtinë, Galabri, 2010, [fq 274 – 289]

Ragip, Halili, Pleqnia në të drejtën kanunore të shqiptarëve dhe gjykimi sipas saj. Gjurmime Albanologjike II: 51-72.1974



	Java e katërmbëdhjetë
	Komunizmi dhe Kanuni
(Ligjëratë – 20 orë)

Gjatë kësaj ligjërate do të diskutojmë mbi studimet etnologjike mbi Kanunin gjatë periudhës komuniste. Po ashtu do të diskutohet mbi raportin e shtetit shqiptar me Kanunin në veçanti dhe traditën e kulturën popullore në përgjithësi. 

(Ushtrime – 2 orë)
Gjatë seminarit studentët do të njihen me disa nga hulumtimin e Bardhoshit “Gurtë e kufinit”, duke diskutuar gjetjet dhe argumentet. 


	Literatura kyçe
	 “Konferenca kombëtare e Studimeve Etnografike 1976”, ASHERPSH, Instituti i Historisë, Tirnaë (disa ese të zgjedhura: Buda, Luarasi, Elezi, Frashëri, etj.)

	Literatura shtesë

	Java e pesëmbëdhjetë
	Postkomunizmi dhe Kanuni
(Ligjëratë – 2 orë)
Kjo ligjëratë përmbyllëse do të reflektojë mbi studimet e ashtuquajtura postsocialiste apo postkomuniste mbi Kanunin. Gjatë kësaj periudhe kemi hetuar një vëmendje të madhe të studiuesëve të huaj mbi Kanunin dhe traditën shqiptare si në Shqipëri ashtu edhe në Kosovë. Shpeshherë kjo ka ardhur deri te teza e “ritradicionalizimit” (Saltmarshe, 2001). Po ashtu Kanuni është bërë temë jo vetëm e studimeve por edhe e stereotipizimeve mediale dhe diskursit medial. Gjatë kësaj ligjërate do të reflektojmë kryesisht mbi studimet antropologjike dhe sociologjike mbi Kanunin pas rënies së komunizmit.  
(Ushtrime – 2 orë)
Gjatë ushtrimeve do të përmbledhim gjithë spektrin e studimeve mbi Kanuni mbi të cilat është reflektuar gjatë kësaj lënde. 

Vlerësimi, testimi dhe notimi: Vlerësimi dhe notimi në etnologji juridike bëhet duke gërshetuar vlerësimin periodik dhe vlerësimin provues/ekzaminues. 
Testi/kolokviumi i parë (20 %): Studenti duhet t’iu përgjigjet pyetjeve të parashtruara brenda një intervali prej 90 minutash. Të gjitha pyetjet do të jenë nga ligjëratat dhe literatura kyçe e shtjelluar gjatë ligjëratave tematike prej 1-6, Testi mbahet në javën e shtatë.  
Realizimi i intervistës dhe prezantimi i saj (20%): Testi i dytë është realizimi i intervistës 30 minutshe ( e dorëzuar si në format origjinal audio dhe e transkriptuar) dhe prezentimi i saj (1 faqe ose gojarisht) duke analizuar 2-3 dilema që dalin në pah.  
Eseja: (45%) (30 janar 2019) Ky punim është obligativ dhe studentët që nuk punojnë esenë nuk mund të marrin notë maksimale. Tema e esesë duhet të miratohet nga ligjëruesi. Ligjëruesi do të mbikqyr punimin e esesë duke dhënë këshilla dhe orientime për studentë. Eseja duhet të shkruhet në mënyrë akademike për të prezentuar një mendim tuaj të argumentuar dhe evidentuar karshi argumenteve tjera. Në këtë ese ju duhet të përfshini dy elemente: 

	F
	-

	Kriteret në bazë të cilave vlerësohet testi i parë (20%)

	Në bazë të nivelit të shtjellimit të ideve, koncepteve e argumenteve të shtjelluara në ligjërata

	Në bazë të nivelit të njohjes dhe reflektimit mbi literaturën e lexuar pas ligjëratës

	Kriteret në bazë të cilave vlerësohet intervista (20%)

	Në bazë të nivelit të qartësisë dhe logjikës së pyetjeve të bëra

	Në bazë të evidentimit dhe njohjes së të gjendjes së informatit para intervistës

	Në bazë të reflektimit mbi përmbajtjen e intervistës dhe interpretimit të saj

	Në bazë të përgjigjeve ndaj pyetjeve të mundshme gjatë dhe pas prezantimit të intervistës

	Kriteret në bazë të cilave vlerësohet eseja e shkruar (45%)

	Në bazë të nivelit të prezentimit dhe njohjes së koncepteve dhe argumenteve të shtjelluara gjatë ligjëratave 

	Në bazë të nivelit të mendimit të pavarur dhe aplikimit, mbrojtjes dhe analizës së   arguenteve, ideve, hulimtimeve dhe teorive të shtjelluara

	Në bazë të nivelit të shkrimit: organizimit të strukturës së argumentit, krahasimit më referenca tjera, përfundimit si dhe bibliografisë dhe drejtshkrimit

	Në bazë të nivelit të shkrimit refleksiv në ndërlidhni me shkrimin interpretativ në antropologji

	Në bazë të stilit të prozës së shkruar në frymën e antropologjisë, përkatësisht etnologjisë juridike


Plagjiatura

Plagjiaturë është kopjimi, vjedhja apo përdorimi i punës së dikujt tjetër pa cituar dhe pa kredituar atë, sikundër që është edhe përdorimi i material të vetë autorit (të botuar diku tjetër) pa referencë.  Pra, plagjiatura përfshin:

· Kopjimi direkt i fjalëve të dikujt tjetër (paragrafet apo fjalitë) dhe paraqitja e tyre sikur të ishin tuajat
· Parafrazimi i argumentit të dikujt tjetër në tërësi pa cituar
· Kopjimi i punës tënde që është paraqitur gjetiu
· Kopjimi apo vjedhja e punës së studentëve tjerë. Kjo përfshin edhe esetë dhe punimet identike të paraqitura nga dy apo më shumë studentë
· Përdorimi i eseve dhe shkrimeve “modele” nga interneti

Plagjiatura është shkelje e regullave akademike dhe do të përfundojë në procedurë disiplinore që do të thotë dështim (5). Studenti duhet t’iu referohet teksteve udhërrëfyese mbi shkrimin akademik apo të konsultohet me ligjëruesin përkatës apo edhe akademikë të tjerë. Rekomadohet leximi i revistave akademike si modele të shkrimit akademik. 
Dorëzimi i punimit

Studenti nuk duhet të dorëzojë punimin/esenë në kohë me të paktën emër, mbiemër, titull e numër indeksi. Fonti duhet të jetë “Times New Roman”, 12, me hapësirë 1.5 dhe me margjina të paktën 2 cm. Punimet duhet të jenë në A4 dhe fletët duhet të jenë të ngjitura në cep të anës së majtë. 
Raporti i vlerësuesit
Mësimdhënësi ka për obligim që t’i jap komentet e tij rreth punimit të studentit duke reflektuar në mënyrë konstruktive. Notimi dhe raportimi mund të zgjas deri në 3 javë, por jipet brenda javës së parë. Në raste të caktuar mësimdhënësi mund të këshillohet me udhëheqësin akademik në vlerësimin e ndonjë rasti specifik.  

